
Skandaproktam Manmathadahakathanam

స్కన్దప్రోక్తం    మన్మథదాహకథనమ్

(శివరహస్యాన్తర్గతే  ఈశాఖ్యే)
స్కన్ద ఉవాచ ।
సతీకాన్తచిత్తం  ప్రలోబ్ధుం   వసన్తో
ముదా తత్ర చక్రే వనం తత్సుకాన్తమ్ ।
గిరౌ మన్దరే  మన్దిరాభే  శివస్య
కున్దారవిన్దాదిసుభైః    ప్రకామమ్  ॥ ౩౫॥
ప్రభాకరకరస్ఫురత్కమలకోశలీనాలయః
పరాగరసరఞ్జితాః  పరిపతన్తి పుష్పద్రుమాన్  ।
పలాశకుసుమావలీమివ శుకాస్యభాగే తదా
శుకా అపి ముఖాగతాన్ విగలయన్తి జమ్బూమివ ॥ ౩౬॥
పురణ్టకుటజావలీ  విధృతపుష్పసత్కోరకైః
శమీకుసుమపాటలీపటలగన్ధబన్ధానిలైః    ।
సుబిల్వకుసుమోత్కరప్రభవగన్ధసన్మేదురో 
విభాతి కిల మన్దరః  కుసుమశాఖిసచ్ఛేఖరః ॥ ౩౭॥
సుమన్దరసరోవరప్రథితతీరమన్దారజైః   
వికాసితసుమోద్గతైర్విమలవాతగన్ధాయితైః     ।
సుపర్ణసుమగుచ్ఛకైర్వరసుకర్ణికారోద్భవైః   
కనత్కనకపుష్పవచ్ఛిఖరమత్ర భాభాతి వై ॥ ౩౮॥
క్రౌఞ్చాక్రాన్తబకోరుపక్షచలనైర్లీనాశ్చమీనాశ్చ      తే
సారస్యాః సరసీరుహేషు మధుపాః శ్రామ్యన్తి  భ్రామ్యన్త్యపి  ।
ఏవం తత్సుమగన్ధ గన్ధితవనం  దృష్ట్వా  ప్రహృష్టో  హరః ॥ ౩౯॥
రతిపతిరతిలాఘవేన శమ్భుం
హృదయే సంవిభేదేఽథ పుష్పబాణైః  ।
కుసుమేషం కుసుమావలీఢదేహం

యమఘోరాన్ధకశాసనో  దదర్శ ॥ ౪౦॥
అనలాక్షికోణలక్ష్యమీశో
గరకణ్ఠో వ్యదధాదనఙ్గసంజ్ఞమేనమ్   ।
భస్మీభూతమనఙ్గ సున్దరతనుం  దృష్ట్వైవ  తత్పృష్ఠగావ
సాస్రాక్షీ  రతిరీశమస్తువదసౌ శోకాకులోత్కణ్ఠితా  ॥ ౪౧॥
రతిరువాచ ।
హే వాసుదేవనయనార్చిత కామదేవ
భస్మాఙ్గరాగ  వరభూషిత వామదేవ ।
శ్రీవామదేవ్యమరతోషిత  భూమిదేవ
పూజ్య ప్రసీద  పరమేశ్వర దేవ దేవ ॥ ౪౨॥
మహాదేవ దేవాధిదేవ ప్రసీద
ప్రసీద  ప్రసీద  ప్రభో  కాలకాల ।
పత్యా విహీనాం కృపాపారసిన్ధో
పత్యా సనాథాం కురుష్వేశ మాం త్వమ్ ॥ ౪౩॥
విభౌ మారసర్వస్వమప్యన్తరఙ్గం
సదాఖర్వగర్వాధిరూఢం ప్రమూఢమ్  ।
మృడానీపతే గూఢపాద్భూషయోషా-

విశేషాఙ్గ కామాఙ్గనాశ  ప్రసీద  ॥ ౪౪॥
సూత ఉవాచ ।
సత్యాః స్తుత్యా చ తుష్టో గిరివరశిఖరే సత్యవాచా విహృత్య
పాతివ్రత్యానుభూత్యా  స కిల పురహరస్తామనఙ్గేన  యోజ్యామ్ ।
కాలే దేవ్యాః కటాక్షైస్తవ పతిరమరో జాయతే ఇత్యశాత్తాం
శాన్తాం కాన్తప్రదానాద్గిరిశవరకృపాపాత్రభూతాం    రతిం తామ్ ॥ ౪౫॥
దేవాస్తే ప్రయయుః  సభీతిహృదయాస్తే కాన్దిశీకాః  ప్రభోః
క్రోధాన్ధీకృతలోచనస్య   పురతః స్థాతుం  న శేకుస్తదా ।
ఇన్ద్రాగ్నీ  యమనిరృతీ చ వరుణః సోమార్యమాద్యాః యయుః
ప్రఖ్యాతుం  వరమన్మథాఙ్గదహనం  దేవేన తద్బ్రహ్మణే ॥ ౪౬॥
॥ ఇతి శివరహస్యాన్తర్గతే  స్కన్దప్రోక్తం    మన్మథదాహకథనం సమ్పూర్ణమ్  ॥

- ॥ శ్రీశివరహస్యమ్  । ఈశాఖ్యః ద్వాదశమాంశః । అధ్యాయః ౧౧ మన్మథదాహః ।
౩౫-౪౬ ॥

- .. shrIshivarahasyam . IshAkhyaH dvAdashamAMshaH . adhyAyaH 11 manmathadAhaH

. 35-46 ..

Notes:

Skanda స్కన్ద narrates about the incidence about Manmathadāha మన్మథదాహ via the

Fire from the Third Eye of Śiva శివ as there is an attempt made by Kāmadevaకామదేవ to

disturb His Deep State of Dhyānaధ్యాన.
Rati రతి tries to appease Śiva శివ and requests Him to bring her husband back to life, and

He kindly grants her the wish.

Proofread by Ruma Dewan

Skandaproktam Manmathadahakathanam

pdf was typeset on December 28, 2024

Please send corrections to sanskrit@cheerful.com

skandaproktaMmanmathadAhakathanam.pdf 3


	Document Information
	Document Text
	Document Credits

